
Les Mais du Coucou par Joan Tapley	 	 



Au mais d'Avri, au mais d'Avri, 
J'attendons lé coucou chanter, 
Au mais d'Avri, 
Au mais d'Avri, au mais d'Avri, 
"Coucou, coucou, coucou!" i' fait, 
Au mais d’Avri.


Pis au mais d'Mai, i' chante jour et niet, 
J'êcoutons lé coucou chanter, 
Tout lé mais d'Mai. 
Tout lé mais d'Mai, tout lé mais d'Mai, 
"Coucou, coucou, coucou!" i' fait, 
Tout lé mais d’Mai.


L'mais d'Juîn est bouon, les jours sont longs, 
Lé coucou, i' change sa chanson, 
Êcoutez tous! 
Êcoutez tous! Êcoutez tous! 
"CouCOU, couCOU, couCOU!" i' fait, 
Êcoutez tous!


Au mais d'Juilet, i' faut filer, 
J'mantchons d'ouï lé coucou chanter, 
Au mais d'Juilet. 
Au mais d'Juilet, au mais d'Juilet, 
“Coucou, coucou, coucou, adgi!” 
“À l'année tchi veint!”

